
Dhe ndëse moti jonë nëng ka më herë 
ditët bashkë me tij nëng i harronj 
se m’qëndroi ka dora aduri tëndë 
e shtridhur e mbanj fort e shtridhur e mbanj 
fort. 
 
Me këmbët e lodhura s’di sa udhë u bëra 
e sytë e djegur sikur shurë i vura 
e di se nëng gjënj më ato lëvera 
ç’xhesha kur u rrita, ç’xhesha kur u rrita. 
 
Thujam ka je, oj zëmra ime 
thujam ka je se atje vrenj 
thujam se zgjohem e thom se gjithë ë’një 
ëndërr 
e t’shohënj se të kam afër. 
 
Mbanj mend ka festa e veshur arbëresha 
ti luanje e si kurorë të tundej vesta 
ti luanje me hare përpara mua 
për dorje të mbanja fort, për dorje t’ mbanja 
fort. 
 
E katër fjalë nëng sosjen për të t’thom 
atë çë grisi moti e atë çë qëndron 
e katër fjalë nani ka buza ime 
nëng sosjen për të të gjënj, nëng sosjen për 
të të gjënj 
 
Thujam ka je, oj zëmra ime 
thujam ka je se atje vrenj 
thujam se zgjohem e thom se gjithë ë’ një 
ëndërr 
e t’ shohënj se të kam afër.  
 
Si dejt’i madh çë varkën qell m’dorë 
si ajri i fort ç’shkundën kët’dhumën 
si qielli lart ka qifti fluturon 
si tatë e mëmë, si tatë e mëmë, si tatë e 
mëmë. 
 

 
Ed or che il tempo insieme è terminato 
e ai giorni cala l’ombra del passato 
nell’aria sento ancora il tuo profumo 
che afferro e tengo stretto nella mano. 
 
Coi piedi stanchi confuso nella nebbia 
e agli occhi il pianto battuti dalla sabbia 
per quanta strada fatta che ho lasciato alle mie 
spalle 
tra i vecchi panni smessi in fondo a questa valle 
 
Dimmi dove sei cuore gagliardo 
dimmi dove sei che a te volgo lo sguardo 
dimmi che tutto questo è solo un brutto sogno 
adesso che mi sveglio a me ti trovo accanto 
 
 
Ricordo il dì di festa tra le vesti a me più care 
le nostre folli idee e i balli di chimere 
tra gioia spensierata era tanta l’allegria 
io ti tenevo stretta la tua mano nella mia. 
 
 
Adesso quattro frasi non bastan per spiegare 
le cose che ho rimaste tra il tanto da scordare 
adesso quattro frasi fra le labbra sussurrate 
non bastan per trovare quelle che il tempo ha 
cancellate 
 
Dimmi dove sei cuore gagliardo 
dimmi dove sei che a  te volgo lo sguardo 
dimmi che tutto questo è solo un brutto sogno 
adesso che mi sveglio a me ti trovo accanto 
 
 
Così come la barca e il mare che la culla 
e come la foresta e il vento che l’abbraccia 
o come il grande falco che poggia sopra il cielo 
vicino come padre  
vicino come madre.  

 
 
 


